
Inatsisartut suleriaasiat naapertorlugu coronavirus-imut upalungaarsimanermut atatillugu 
apeqquteqaatinnut qujanaq. Apeqqutit ataani akissavakka. 

1) Naalakkersuisut pilersaaruteqarpat qanoq iliuusissamik pilersaarummik 
coronavirusimik tunillatsitoqassagaluarpat? 

Akissut: 

Nunatsinni Coronavirus-imik tunillatsissimasumik eqqugaasoqassappat Naalakkersuisut 
Kalaallit Nunaanni Tunillaassortunik Nappaalanersuaqarneranut Ataatsimiititaliarsuup 
upalugaarsimaneq pillugu innersuussutai malippai. Tamaakkaluartoq upalun
gaarsimanerup allanngorsinnaanera nalunaarutigissavarput. Coronavirus pillugu paasis
sutissat iliuusissallu ingerlaavartumik nutarsarneqartuarput nunatsinni nakorsaanerup 
nittartagaani www.nun.gl takuneqarsinnaallutik. Coronavirus-ip tunillaassuunnissaanik 
iliuuseqarnissamut pingaarnertut maannakkumut anguniangaasoq tassavoq tunillaas
suunnerup unitsinneqarnissaa imaluunniit, minnerpaatut, tunillaassuunnerup annikillisin
neqarnissaa. Tamanna pissaaq tunillanneqarsimasinnaasut tamarmik, allanik tunillaan
nginniassammata angerlarsimaannartinneqarnerisigut. Taamaaliornikkut neriuutigine
qarpoq, piffissap sivikitsup iluani tunillanneqarsimasut amerlerujussuarnissaat pinngit
soorneqarsinnaasoq, taamaattoqarpat peqqinnissaqarfimmut annertuumik unammiller
nartuusinnaammat. Tunillanneqarsimasut ikinnerusut sakkortuumik napparsimalissasut 
naatsorsuutigineqassaaq. Periusissiaq WHO-p kingullermik innersuussutaanut naaper
tuuppoq. 

Naalakkersuisut nalunaarutigisinnaavaat, coronavirus-imik tunillatsittoqarsimaneranut 
pasitsaassinermi aamma tunillatsittoqarsimanerani Kalaallit Nunaanni Peqqinnissa
qarfiup nunatsinni nakorsaanerup innersuussutai malissammagit. Matuma ataani 
paasissutissiissutigineqarsinnaavoq inunnik taakkuninnga isumaginninnissamut 
pilersaarusiamik peqartoqarmat. Sapinngisamik oqarasuaatikkut misissorneqartassapput 
tassani tunillatsissimasinnaanermut aarlerinaat, nappaatip ersiutaanik ersersitseq
qaarneq, nappaatip ersiutai aamma angalaffigisimasat pillugit paasissutissanik 
katersinikkut. Nakorsap nakorsaanissamut akisussaasuusup imaluunniit peqqissaa
nermik suliaqartup allap Nunatta nakorsaanera attavigissavaa, taanna misissuinissamut, 
unitsitsinissamut immaqalu angallassinissamut siunnersuissaaq. 

Nakorsiamik coronavirus-imik tunillatsissimasutut pasineqartumik imaluunniit tunillat
sissimasumik Peqqissaavinni, Qitiusumik napparsimavinni iUI. tigusinermi, eqqilui
saarnissamut malittarisassanik suliaqartoqarnikuuvoq. Nakorsiaq inimi kisimiittarissa
miitinneqassaaq, nakorsiaq sulisunik pisariaqartunik taamaallaat iserfigineqassaaq 
kiisalu qanermut assiaqummik, nakorsiap nammineq atisinnaasaanik tunineqassalluni. 
Pisuni taama ittuni nakorsiap napparsimasimanerisa oqaluttuarisaanera aamma 
nalinginnaasumik qanoq issusaa sapinngisamik ungasianiit nalilerniarneqassapput, 
nakorsiallu perulunngitsut sapinngisamik sulisunik qanimut timikkut attuinaveer
saassapput. Nakorsiamik isumaginninnissaq pisariaqarpat, sulisut atortunik tunillatsin
nissamut illersuutaasunik atisaqartariaqarput, aaqqatinik, kiillimik atisat qaavisigut 
atisakkamik, takisuunik talitalimmik imerpalasumullu pitagassaanngitsumik ataasiartak
kamik, qanermut assiaqummik aamma niaqorornaveeqqummik kiinnamut assiutitalim
mik/isinut illersuutitalimmik atornikkut. Nakorsiamik timikkut attuinissaq sioqqullugu 
attuereernikkullu, assaat imermik qaqorsaammillu erroreernerini, assaat eqqiluitsuu
tinniarlugit assannut bakteeriaajaammik aalakoornartortalimmik salinneqassapput. 

2) Nunatsinnut kangianiit suliartortartut eqqarsaatigalugit nakkutigineqarpat, 
nunatsinnut coronaviruseqarlutik tikeriasaannginnissaat 
qulakkeerniarlugu? 

Akissut: 
Nunatta Nakorsaaneqarfia inuit tunillatsissimasutut pasineqartut imaluunniit 
tunillatsissimasut pillugit peqqinnissaqarfiup iliuusissaanik nassuiaasumik, peqqinnissa
qarfiup atugassaanik ilitsersuummik nassiussinikuuvoq. lIanngullugu qulakkeerneqareer
poq, peqqinnissaqarfimmi immikkoortuni attuumassuteqartuni tamani misissugassanik 
nassiussinissamut atortunik pisariaqartunik aamma illersornissamut atortunik 
pisariaqartunik peqartoq. 

3) Naalakkersuisut nappaat nunatsinni siuaruaaterujussuarnissaanut 
pinaveersaartitsinermik pilersaaruteqarpat? 

Akissut: 
Kalaallit Nunaanni Tunillaassortunik Nappaalanersuaqarneranut Ataatsimiititaliarsuup 
ilaatigut suliarisarpai tunillaassortunik nappaalanersuaqarnerani qanoq iliornissamut 
piareersaatit, taamaattumillu taassuma qulakkiissallugu coronavirus-ip nunatsinni 
siammannginnissaa. Tunillaassortunik Nappaalanersuaqarneranut Ataatsimiititaliarsuup 
nalilerpagu, coronavirus-ip tunillaassornissaanut piareersimanissamut iliuuseqartoqarnis
saanut aamma pinaveersaartitsisoqarnissaanut pisariaqartitsisoqartoq, tamanna iIIua
tungiusut attuumassuteqartut suleqatiginerisigut suliarineqassaaq. Maannakkuugallartoq 
Nunatta Nakorsaaneqarfia inuit tunillatsissimasutut pasineqartut imaluunniit 
tunillatsissimasut pillugit peqqinnissaqarfiup iliuusissaanik nassuiaasumik, peqqinnis
saqarfiup atugassaanik ilitsersuummik nassiussinikuuvoq. lIanngullugu pisunut, inuk 
ataaseq imaluunniit inuit arlallit tunillatsissimanerinik pasitsaassisoqarneranut iliuusis
sanik pilersaarutinik suliaqartoqarnikuuvoq. Kalaallit Nunaanni Tunillaassortunik Nappaa
lanersuaqarneranut Ataatsim iititaliarsuaq pisut malinnaaffiginiarlugit kiisalu upalungaar
simaneq naleqqussarniarlugu akulikitsumik naapittarnini ingerlatiinnassavaa. Naalakker
suisut aamma Nunatta Nakorsaaneqarfiata pisumi ineriartorneq qanimut malinnaavigaat, 
ingerlaavartumillu nunani tamalaani pisut pillugit paasissutissanik pisassallutik. 

Nunatta Nakorsaaneqarfiata nittartagaani paasissutissiisarnissamik aallartisaasoqar
nikuuvoq, kiisalu Kalaallit Nunaanni nutaarsiassaqartitsivinni tamani tamanna pillugu 

eqqartuisoqartarnissaanut qulakkeerinnittoqarnikuulluni. Mittarfinni paasissutissank 
nivinngarsuisoqarnikuuvoq kiisalu iliuusissanik allanik pilersaarusiortoqarnikuulluni. 

4) Takornarissat, umiarsuit assigisaallu pillugit qanoq iliuusissaasinnaasumik 
pilersaaruteqartoqarpa? 

Maanna mittarfinni paasissutissanik nivinngarsuisoqarnikuuvoq, taamaasillutik angalasut 
qanoq iliussanerlutik ilisimassammassuk. Suli umiarsuarni takornariartaatini ilaasut 
qanoq iliuuseqarfiginissaannut isummertoqanngilaq, qanittumi tulattoqartussaanngim
mat, nunarsuarmilu pisut sukkasuumik allanngortarmata. Kalaallit Nunaanni innuttaasoq 
imaluunniit takornariaq tunillanneqarsimanera pasitsaanneqarpat imaluunniit tunillanne
qarsimappat, Kalaallit Nunaanni Peqqinnissaqarfiup nunatta nakorsaanerata ilitsersuutaa 
malissavaa. Tunillaassortunik Nappaalanersuaqarneranut Ataatsimiititaliarsuaq suliamik 
tigusinikoq Kalaallit Nunaanni Politiinit aqunneqarpoq, taakku nunatta nakorsaanera 
isumasioqatigalugu, aalajangiisinnaapput, suut aaqqiissutigineqaqqissanersut. In uk 
imaluunniit inuit arlallit coronavirus-imik tunillanneqarsimasutut pasineqartut pillugit 
iliuuseqarnissamut kiisalu ilaasut allaIlu tunillanneqarsimasinnaasut pillugit iliuuse
qarnissamut pilersaarummik peqarpoq. Inuit, tunillanneqarsimanissamut appasissumik 
aarlerinaateqartutut aamma inuit tunillanneqarsimanissamut qaffasissumik aarleri
naateqartutut isigineqartut immikkoortinneqarput. 

Naalakkersuisut aamma Nunatta Nakorsaaneqarfiata suliamut attuumassuteqartut 
suleqatigai, assersuutigalugu WHO, Statens Serum Institut aamma Danmarkimi Peq
qissutsimut Aqutsisoqarfik, taakku coronavirus pillugu siunnersuinermi kiisalu ilit
sersuutinik nutarsakkanik tapertaapput. Tunillaassortunik Nappaalanersuaqarneranut 
Ataatsimiititaliarsuaq pisinnaatitaavoq ass. nunamut nunamillu aallarnissamut malitta
risassanik suliaqassalluni, imaluunniit tunillaassuuttoqarnissaanut aarlerinaatip annikilli
sarnissaanut atatillugu allanik iliuuseqarnissamut pilersaaruteqassalluni, tamanna pisa
riaqartutut nalilerneqarpat. 

Ataatsimiititaliarsuarmut ilaasortat makkuupput; politimesteri, nunatta nakorsaanera, 
nakorsat qullersaat aamma nunatsinni nakorsaatilerisuuneq, uumasut nakorsaasa 
qullersaat, ilanngaaserisoqarfimmit sinniisoq aamma kommuninit sinniisoq. 

Inussiarnersumik inuulluaqqusillunga 

Martha Abelsen 

